
viThThaleshastavaH

વિઠ્ઠલેશસ્તવઃ

ન મન્ત્રે ન તન્ત્રે ન ચ જ્ઞાનસિદ્ધી-
ન વૈકુણ્ઠબુદ્ધિસ્તુ વૈકુણ્ઠલોકે ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૧॥
પદામ્ભોરુહામ્ભોવિભિન્નાર્તિતાપે 
કૃપાદૃક્ સ્વકૈતાદૃશોદારશીલે ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૨॥
ન નાકે વરાકે ન રાકેશયાને
પિનાકેશલોકે ન વા કેલિરમ્યે ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૩॥
યદાલોકતસ્તોકતોઽપિ ક્ષણેન
પ્રમુક્તો ભવેલ્લોકતઃ શોકતોઽયમ્ ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૪॥
સ્મૃતિર્વા મતિર્વા કદા વા યદા વા
યથા વા તથા સ્યાત્પદાર્થાઃ કિયન્તઃ ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૫॥
મહામોહદગ્ધોઽપિ કાલાગ્નિદગ્ધો
વિદગ્ધા ભવેત્સ્નેહદૃષ્ટ્યાઽપિ યસ્ય ।
ગતિર્વિઠ્ઠલેશે   રતિર્વિદુલેશે 
મતિર્વિઠ્ઠલેશે   સદા વૈ મમાસ્તુ॥ ૬॥

1



વિઠ્ઠલેશસ્તવઃ

યદઙ્ગીકૃતં  જીવમઙ્ગીકરોતિ
ત્રિભઙ્ગી  સ્વયં વેણુરઙ્ગી  પ્રભુર્યત્ ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૭॥
શરણ્યોઽતિધન્યો ધરણ્યાં વરેણ્યો
વરીવર્તિ  ગણ્યો યદન્યો ન કોઽપિ ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૮॥
સદાનન્દરૂપઃ સદાનન્દરૂપા-
ત્મનાઽઽનન્દલીલારસં યો દદાતિ ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૯॥
ન ભક્તિર્ન મુક્તિર્ન વૈ સર્વશક્તિ-

ર્વિરક્તિર્ન   યુક્તિસ્તતો ભક્તિરુક્તા ।
ગતિર્વિઠ્ઠલેશે   રતિર્વિઠ્ઠલેશે 
મતિર્વિઠ્ઠલેશે   સદા વૈ મમાસ્તુ॥ ૧૦॥
ઇતિ શ્રીરઘુનાથજીકૃતો વિઠ્ઠલેશસ્તવઃ સમાપ્તઃ ।

